
mat der Musek verbonnen®
Am Gespréich mam Patrick Morbach

Patrick Morbach, aka Brave, bezeechent
sech als Vollbluttmuseker. Scho ganz fréi
war hie vun der Musek an hire verschid-
dene Facetten ugezunn, mat eelef war
hien den Disjockey a senger Schoulklass.
Haut spillt hie verschidden Instrumenter,
ass Singer an e puer Banden, Perkussio-
nist an DJ. 2012 huet hien eng privat
Musekschoul gegrénnt: 'BAMSS, Brave's
Alternative Music School. Musek begleet
hien duerch siin Alldag, wou d’Grenzen
téschent dem Privaten a Professionelle
verschwannen. Mat forum schwitzt hien
iwwert sii Parcours a seng Approche fir
seng Passioun weiderzeginn — mat liefhaf-
ter Begeeschterung.

Dir hutt eng klassesch Musekserzéiung mat-
gemaach. Aus wéi engem Besoin ass d’lddi
entstanen, eng alternativ Method unzebid-
den, wéi een en Instrument léiere kann?

Vun Ufank un hunn ech nieft dem klas-
sesche Musekswee och den non-formelle
Bildungswee gesicht. Zum Beispill wollt
ech onbedéngt dei latdinamerikanesch
Perkussiounsinstrumenter Bongo a Konga
spillen a sinn dofir e puer Wochen a Kuba
gaang an hunn do all Dag e Crash Cours
geholl. Dee Léierprozess war fir mech ganz
aneschters, méi authentesch. Do konnt
ech d’Mentalitéit an de Rhythmus wierk-
lech spieren. Et sinn déi zwee Weeér, déi
ech geholl hunn.

Meng privat an alternativ Musekschoul ze
grénnen, war fir mech eng Opportunitéi,
fir meng Experienzen aus verschiddene

Beriicher ze fusionéieren: den Educateur
am soziale Secteur an de Museker.

Wat ass bei lech anescht — wéi géift Dir Ar
Approche beschreiwen? Iwwert wéi e Wee
léiert ee bei Iech?

Ech fille mech elo e bésse wéi e Kach, dee
soll zielen, firwat seng Nuddelen esou gutt
schmaachen. Ech kann Iech d’Haaptzutate
soen — e Re bemol ass och a menger Schoul
e Re bemol. D’Approche hinkt natierlech
och dervun of, ob ech mat Gruppen oder
eenzelne Persoune schaffen. Wat awer
bei mir anescht ass, ass dass ech mir ganz
vill Ziit fir meng Schiiler huelen an op
hir individuell Besoinen a Weénsch kann
agoen. Bei mir geet et dréms, all Schiiler
sou vill wéi méiglech Satisfaktioun ze ginn
an derbidi d’Musek sou no wéi méiglech
ze bréngen. Et kénnt drop un, wien do
viru mir ass, mat all senge Méiglechkee-
ten, Capacitéiten, motorescher Natur etc.
An et ass een ouni Nouteliese-System.
Dat heescht, wann een z. B. wéll Gittar
léieren, dann ass de Cours e Gittarcours,
et geet direke lass. No deem drétte Cours
ass ee scho fieg, Happy Birthday ze spillen.

Wien ass Are Public? Sinn do all Altersklasse
representéiert?

Ech gi vill Formatiounen am musekspid-
agogesche Beriich, z. B. de Cours ,Glo-
bal Percussion®. Do komme Kanner vum
Cycle 1 bis 4 aus eisem Schoulsystem an
och Schoulpersonal, déi gire Musek an
der Klass maachen.

Bei mir an der Schoul ass et ganz verschid-
den — meng eelste Schiilerin war 66 a mii
jéngste war 4. Meng Diere sinn och op fir
Ménsche mat engem spezifesche Besoin.
Ech hat schonn zum Beispill eng blann
Persoun, déi Gittar geléiert huet. Dése
Cours war fir mech och erausfuerderend,
well ech versiche mech an déi Persoun
eranzeversetzen an ze verstoen, wéi erkli-
ren ech elo d’Sol-Siit oder d’Mi-Siit an
d’La-Sidit, wou ass déi, wéi kléngt se, wéi
spiert se sech un. Ech selwer wuessen och
an all Cours.

Dir maacht och reegelméisseg Projeten
zesumme mat Institutiounen, kénnt Dir eis e
puer Beispiller ginn a méi doriwwer zielen?

An de Schoulen, Foyeren, Maison Relais
sinn et Projeten, wou ech eemol d'Woch
Musek ubidden, en Atelier, wou mer op
e Concert oder eng Opféierung hischaf-
fen, z. B. themebedéngt, wéi Chréschtdag
oder Ouschterdag.

Ech maachen och grouss Projeten, wéi
z. B. a Collaboratioun mam Rocklab
aus der Rockhal, de 24H FElektro for
Kids. Dat ass e groussen Event vu fénnef
Wochen, wou ech iwwer 1 200 Kanner
gesinn hunn, all Dag ém déi 90 Kanner. Si
kréien an deem Kader eng Initiatioun am
Beriich vun der elektronescher Musek.

Aner Projete sinn z. B. och e partizipative
Concert fir d’Ouverture vun der Féte de la
musique an der Stad. Do maache mir da
mam Public zesumme Musek: Ech huelen



40 forum 444 Dossier

da Leit aus dem Publikum op d’Biin a
ginn hinnen d’Méiglechkeet, ze improvi-
séieren an och op ganz speziellen Instru-
menter ze spillen, wéi dem Theremin,
der Handpan oder enger Wave Drum,
déi een net onbedéngt all Dag gesiit.

Dir sidd scho béssi duerch d’Welt komm. Weéi
e Stellewdiert huet Musek an anere Kulturen?
Géift Dir d’Musek als eng Sprooch bezeech-
nen, déi kulturiwwergriifend funktionéiers?

2017 hunn ech decidéiert auszewanderen
a meng Musekschoul an engem siidame-
rikanesche Land unzebidden, fir Erfarun-
gen ze sichen, mat der Sprooch, mat der
Mentalitéit, den Traditiounen, alles wat
dozou gehéiert. Et gouf da Gittarcour-
sen énnert de Palmen! Do hunn ech eng
ganz aner Approche gesinn, wéi ee Musek
mécht, wéi een sech derzou beweegt an
och wéi prisent Musek am Alldag ass. Zu
Costa Rica ass z. B. Musek vu moies bis
owes. Do sinn d’Kanner mat der Wéndel,
déi danzen um Strand op de latdinameri-

kanesche Rhythmus.

An jo, d’Musek ass eng Sprooch! An der
Musek kann ee munch Natiounen zesum-
mebréngen, déi sech am globale Kontext
bekrichen. Do ass dann eis aner Sprooch
net méi wichteg.

Dir hutt eng Ziit laang zesumme mat
engem Musekstherapeut Coursé gi fir Perteus-
sioun. Aus der Erfarung, awer och aus Aren
Aktivitéiten: Wat ass d’Wierkung vun der
Musek op de Ménsch?

Dat ass en immens spannenden a fir mech
ee vun de wichtegsten Aspekter. Ech soen
émmer, ech hu mech der Musek ver-
schriwwen. Ech liewe fir d’Musek. Ech
gesinn, wat mir d’Musek bréngt a wann
ech musikalesch Ateliere maachen, wéi
d’Leit herno drop sinn.

Et ass eng gewéssen Ziitlosegkeet mat der
Musek verbonnen, déi mech immens inte-
resséiert. Et ass ee ganz am Moment. Ech
hunn zum Beispill e Cours eemol an der
Woch an der Psychopediatrie am CHL.
An et ass esou schéin, wa mer do déi Stonn
zesumme Musek maachen: Do vergiesse
mer d’Ziit a firwat si iwwerhaapt do sinn.
Wann ee sech total der Musek gétt, da gétt
d’Ziit immens onwichteg.

Och bei menge Schiiler gesinn ech déi
Faszinatioun a Freed beim Musizéieren
oder wéi d’Energie vun der Musek op hir
Stémmung wierkt. Ech hu Schiiler, déi net
verbal kénne kommunizéieren an déi sech
awer duerch en Instrument iergendwéi
kénne matdeelen.

Musek férdert aner neurologesch Prozes-
ser an eisem Gehier a vernetzt eis Gehier-
hallschenten. Huele mer d’Beispill vun
engem, dee Gittar spille: Mat der rietser
Hand ginn d’Akkorde gespillt, mat der
de Iénkser de Rhythmus, villdicht séngt
een och nach derbii — dat sinn esou vill
Connexiounen, déi gldichziiteg aktivéiert
ginn. Et kann ee mat Sécherheet soen,
dass Musek neurologesch positiv effers
secondaires huet.

© Philippe Reuter / forum

D’Musek bréngt total eppes. D’Musek
heelt. Si ass eng Kraaft — a wéi den
Einstein sot, si ass de Schléssel zu engem
onendleche Raum. ¢

Den Interview huet d’Anke Reitz den 13. Juni gefouert.

